
DAVLAT-FUQAROLIK JAMIYATI MULOQOTI: 
NAZARIY-HUQUQIY TAHLIL VA ZAMONAVIY 

TENDENSIYALAR 
Nazarov Shavkat Nazarovich,

Toshkent davlat yuridik universiteti  
Davlat boshqaruvi kafedrasi mudiri, 

yuridik fanlar nomzodi, dotsent

e-mail: sh.nazarov@tsul.uz

Annotatsiya. Ushbu maqolada davlat va fuqarolik jamiyati oʻrtasidagi munosabatlarning 
nazariy-huquqiy tabiati va konseptual asoslari tahlil qilinadi. Maqolada mazkur munosabatlarning 
tarixiy rivojlanish jarayoni, Gʻarb va postsovet makonidagi nazariy yondashuvlar, jumladan, Gramshi, 
Pulantzas va Burdye nazariyalariga asoslangan tahlillar keltirilgan. Shuningdek, davlat va fuqarolik 
jamiyati oʻrtasidagi muloqot mexanizmlari, PR-texnologiyalar va jamoatchilik maslahatchilar 
institutining muhim ahamiyati koʻrsatib oʻtilgan. Muallif ushbu munosabatlarni binar oppozitsiya 
sifatida emas, balki dialektik oʻzaro toʻldiruvchi tizim sifatida talqin qilish zarurligini ilmiy asoslaydi. 
Davlat va fuqarolik jamiyati oʻrtasidagi munosabatlar faqat huquqiy yoki siyosiy jihatlar bilan 
cheklanmaydi. Bu munosabatlarning madaniy, kommunikativ, simvolik va diskursiv jihatlari ham muhim 
rol oʻynaydi. Zamonaviy nazariyalar davlat va fuqarolik jamiyatini qatʼiy ajratish emas, balki ularni 
oʻzaro taʼsir qiluvchi, chegaralari doimo oʻzgarib turuvchi tizimlar sifatida koʻrsatadi. Maqolada xorijiy 
va mahalliy olimlarning qarashlari solishtirma tahlil qilingan va fuqarolik jamiyati subyektlarining 
davlat boshqaruvidagi ishtirokini kuchaytirish uchun institutsional mexanizmlarni takomillashtirish 
boʻyicha amaliy tavsiyalar ilgari surilgan. Shu bilan birga, maqolada raqamlashtirish va globallashuv 
sharoitida davlat-fuqarolik jamiyati munosabatlarining yangi konfiguratsiyalari va transmilliy 
xususiyatlari tahlil etilgan.

Kalit soʻzlar: davlat, fuqarolik jamiyati, muloqot, institutlar, gegemoniya, kommunikatsiya, 
demokratiya, nazariya, huquq

ДИАЛОГ ГОСУДАРСТВА И ГРАЖДАНСКОГО ОБЩЕСТВА:  
ТЕОРЕТИКО-ПРАВОВОЙ АНАЛИЗ И СОВРЕМЕННЫЕ ТЕНДЕНЦИИ

Назаров Шавкат Назарович, 
кандидат юридических наук, доцент, 

заведующий кафедрой «Государственное управление» 
Ташкентского государственного юридического университета 

Аннотация. В статье рассматривается теоретико-правовая природа и концептуальные 
основы взаимоотношений между государством и гражданским обществом. Проанализированы 

историческая динамика формирования данных отношений, а также различные теоретические 
подходы, сложившиеся в западной и постсоветской научной традиции, включая концепции 
Антонио Грамши, Никоса Пуланцаса и Пьера Бурдьё. Особое внимание уделено анализу 
механизмов диалога между государством и гражданским обществом, включая роль 
PR-технологий, института общественных советников и других коммуникационных 
инструментов. Автор научно обосновывает необходимость интерпретировать эти 
отношения не как бинарную оппозицию, а как диалектическую, взаимодополняющую систему. 
Отмечается, что взаимодействие государства и гражданского общества выходит за рамки 
исключительно правовых и политических аспектов, включая культурные, коммуникативные, 
символические и дискурсивные измерения. Современные теории предлагают рассматривать 
государство и гражданское общество как динамичные, взаимовлияющие системы с постоянно 
изменяющимися границами. В статье проведён сравнительный анализ взглядов зарубежных 
и отечественных учёных, предложены практические рекомендации по совершенствованию 
институциональных механизмов для повышения участия субъектов гражданского общества 
в государственном управлении. Кроме того, рассматриваются новые конфигурации и 
транснациональные особенности взаимодействия государства и гражданского общества в 
условиях цифровизации и глобализации.

Ключевые слова: государство, гражданское общество, диалог, институты, гегемония, 
коммуникация, демократия, теория, право

DIALOGUE BETWEEN STATE AND CIVIL SOCIETY: A THEORETICAL-LEGAL ANALYSIS  
AND MODERN TRENDS

Nazarov Shavkat Nazarovich,
Head of the Department of Public Administration,

Tashkent State University of Law, 
Candidate of Legal Sciences, Associate professor

Abstract. This article analyzes the theoretical and legal nature and conceptual foundations of 
the relationship between the state and civil society. The article presents an analysis of the historical 
development of these relations and theoretical approaches in the West and the post-Soviet space, 
including those based on the theories of Gramsci, Pulanzas, and Bourdieu. It also highlights the 
importance of communication mechanisms between the state and civil society, PR technologies, and 
the institution of public consultants. The author scientifically substantiates the need to interpret these 
relations not as a binary opposition, but as a dialectical complementary system. The relationship 
between the state and civil society is not limited to legal or political aspects. Cultural, communicative, 
symbolic, and discursive aspects of these relations also play an important role. Modern theories do 
not strictly separate the state and civil society, but show them as interacting systems with constantly 
changing boundaries. The article comparatively analyzes the views of foreign and domestic scientists 
and puts forward practical recommendations for improving institutional mechanisms to strengthen the 
participation of civil society entities in public administration. At the same time, the article analyzes new 
configurations and transnational features of state-civil society relations in the context of digitalization 
and globalization.

Keywords: state, civil society, dialogue, institutions, hegemony, communication, democracy, theory, law

Kirish
Davlat va fuqarolik jamiyati oʻrtasidagi 

munosabatlar dialektikasi siyosiy-huquqiy 
va ijtimoiy tafakkur tarixida fundamental 

ahamiyat kasb etuvchi murakkab nazariy 
konstruksiyadir. Ushbu munosabatlarning 
konseptual mohiyati va transformatsion 
xususiyatlarini teran anglash bugun nafaqat 

nazariy-metodologik, balki amaliy-pragmatik 
jihatdan ham dolzarb ahamiyat kasb etmoq-
da. Davlat va fuqarolik jamiyati oʻrtasidagi 
muloqot mexanizmlarining nazariy-huquqiy 
tabiatini aniqlash va tegishli institutsional 
tuzilmalarni takomillashtirish zamonaviy 
demokratik davlatchilik konsepsiyasining 
markaziy masalalaridan biriga aylangan.

Tarixiy-falsafiy istiqboldan qaraganda, 
ushbu mavzu qadimgi davrlardan boshlab 
ijtimoiy-siyosiy diskursning diqqat marka-
zida boʻlib kelgan. Antik davr mutafakkirla-
ridan tortib to postmodern faylasuflargacha 
boʻlgan keng doiradagi olimlar davlat va 
fuqarolik jamiyati dialektikasini turli konsep-
tual prizmalar orqali tahlil qilishgan. Ushbu 
mavzuning doktrinal asoslari alohida ijtimoiy 
hodisa sifatida fuqarolik jamiyatini dastlab 
konseptualizatsiya qilgan XVIII-XIX asrlarda-
gi Yevropa Maʼrifatchilik davri anʼanalariga 
borib taqaladi.

Asosiy qism
Zamonaviy olimlar tadqiqotlarida davlat-

fuqarolik jamiyati munosabatlarini turli na-
zariy-metodologik yondashuvlar asosida tah-
lil qilish tendensiyasi kuzatilmoqda. Ayniqsa, 
poststrukturalistik va neoinstitutsional para-
digmalar doirasida ushbu munosabatlarning 
transformatsion dinamikasi, shuningdek, 
globallashuv va raqamli texnologiyalar taʼsiri 
ostida shakllanayotgan yangi konfiguratsi-
yalar chuqur oʻrganilmoqda. Davlat va fu-
qarolik jamiyatini binar oppozitsiya sifatida 
emas, balki dialektik oʻzaro toʻldiruvchi tizim 
sifatida talqin qilish tendensiyasi kuchay-
moqda.

Ushbu nazariy masala qadimgi davrlardan 
boshlab falsafa, huquqshunoslik va siyosat-
shunoslik fanlarining diqqat markazida boʻlib 
kelgan. Aristotel [1], T. Gobbs [2], G. Grotsiy 
[3] singari qadimgi va oʻrta asr mutafakkir-
laridan tortib G.V.F. Gegel [4], A. Gramshi [5],  
M. Veber [6], J. Bodriyyar [7] kabi klassik 
davrga mansub olimlargacha oʻz asarlarida 
davlat va fuqarolik jamiyati munosabat-
larining turli jihatlarini yoritib berishgan. 

Ularning asarlarida fuqarolik jamiyatining 
mohiyati, tuzilishi, funksiyalari kabi masala-
lar oʻrganilgan.

Fransuz faylasufi Maykl Fukoning fik-
richa, hokimiyat faqat davlat tomonidan 
amalga oshiriladigan kuch emas, balki ja-
miyatning turli darajalarida mavjud boʻlgan 
munosabatlar tizimidir. Fuko “biohokimi-
yat” va “hukmronlik” (governmentality) 
tushunchalarini kiritib, davlat va jamiyat 
oʻrtasidagi munosabatlarni nazorat va 
boshqaruv texnologiyalari orqali tahlil qil-
gan. Uning nazariyasiga koʻra, zamonaviy 
davlatlar fuqarolarni bevosita majburlash 
emas, balki oʻzini oʻzi boshqarish (self-go-
vernance) mexanizmlari orqali boshqaradi 
[8]. Fukoning yondashuvi ushbu maqolada 
keltirilgan davlat-fuqarolik jamiyati muno-
sabatlarini anʼanaviy tushunishdan tubdan 
farq qiladi, chunki u davlat va fuqarolik 
jamiyati oʻrtasidagi aniq chegaralarni inkor 
etadi. Bu nazariya zamonaviy “yumshoq 
kuch” va raqamli nazorat texnologiyalari 
sharoitida davlat-jamiyat munosabatlarini 
tahlil qilishda muhim.

Zamonaviy davrda esa davlat va fuqarolik 
jamiyati oʻrtasidagi munosabatlar nazariyasi 
rivojiga katta hissa qoʻshgan olimlardan 
N.N. Alekseyev davlat nazariyasining Gʻarbiy 
Yevropa tajribasiga asoslanganligini tanqidiy 
tahlil qilgan [9]. M.N. Marchenko fuqarolik 
jamiyati tushunchasi hali toʻliq aniqlanmaga-
nini taʼkidlab oʻtgan [10]. A.G. Golovin davlat 
va fuqarolik jamiyatini yaxlit tizim sifatida 
koʻrib chiqish lozimligini asoslab bergan 
[11]. A.Y. Mamichev va M.V. Vronskayalar 
davlat hokimiyatini kompleks ijtimoiy-ma-
daniy va siyosiy-huquqiy hodisa sifatida 
oʻrganish zarurligini taʼkidlaganlar [12].  
M.I. Suxodolov esa mahalliy boshqaruv 
organlarining innovatsion rivojlanishdagi 
rolini tadqiq etgan [13].

Zamonaviy sharoitlarda davlat va fuqa-
rolik jamiyati munosabatlarini oʻrganishda 
muhim ahamiyat kasb etgan yirik tadqiqotlar 
orasida M. Kochning “State-civil society rela-

tions in Gramsci, Poulantzas and Bourdieu: 
Strategic implications for the degrowth 
movement” [14] (2022) asari alohida ajralib 
turadi. M. Koch ushbu tadqiqotida davlat va 
fuqarolik jamiyati oʻrtasidagi munosabatlar 
toʻgʻrisida Gramshi, Pulantzas va Burde 
nazariyalarining solishtirma tahlilini keltir-
gan. Muallif ushbu nazariyalarning asosiy 
gʻoyalarini umumlashtirib, post-oʻsish hara-
kati uchun strategik ahamiyatga ega xulosa-
larni shakllantiradi. Xususan, davlat va fuqa-
rolik jamiyati oʻzaro bogʻliq ekanligi, ularning 
ichki tuzilishi murakkab va ziddiyatli ekanligi 
taʼkidlanadi” [14].

Davlat va fuqarolik jamiyati oʻrtasidagi 
munosabatlarni tushuntirishda Gramshi, 
Pulantzas va Burde nazariyalari muhim aha-
miyat kasb etadi. Mazkur nazariyalarning har 
biri oʻziga xos yondashuvni taklif etsa-da, ular 
zamonaviy davlatlarning boshqaruv amaliyo-
tida turli darajada namoyon boʻlmoqda. Qayd 
etish zarurki, zamonaviy sharoitlarda davlat-
lar mazkur nazariyalarning turli jihatlarini oʻz 
huquqiy tizimi va ijtimoiy-iqtisodiy sharoitla-
riga moslashtirib qoʻllamoqda.

Gramshi nazariyasining asosiy gʻoyasi “in-
tegral davlat” tushunchasi boʻlib, unga koʻra, 
fuqarolik jamiyati siyosiy jamiyat tomonidan 
oʻrab olingan [5]. Bu nazariya gegemoniya 
tushunchasiga tayanadi, yaʼni hukmron sinf 
koʻproq rozilik orqali boshqaradi. Zamonaviy 
davlatlarda bu gʻoyaning namoyon boʻlishini 
bir qancha misollarda koʻrish mumkin. Jum-
ladan, AQShda fuqarolik jamiyati institutlari, 
xususan, analitik markazlar (think tanks) va 
nodavlat tashkilotlari (NGO) orqali siyosiy 
qarorlarga taʼsir oʻtkazish amaliyoti keng 
tarqalgan [15]. Fransiyada intellektuallar va 
madaniyat arboblarining siyosiy hayotdagi 
faol ishtiroki Gramshi nazariyasining amal-
dagi ifodasi sifatida qaralishi mumkin [16]. 
Yaponiyada korporativ madaniyat orqali ijti-
moiy konsensusni shakllantirish usullari ham 
Gramshi gʻoyalariga mos keladi [17].

Pulantzas nazariyasi davlatni ijtimoiy 
kuchlar “kondensatsiyasi” sifatida koʻradi va 

uning “ichki” va “tashqi” tomonlari mavjud-
ligini taʼkidlaydi [18]. Bu nazariya davlat va 
fuqarolik jamiyatining oʻzaro bogʻliqligiga 
alohida eʼtibor qaratadi. Zamonaviy davlat-
larda bu nazariyaning qoʻllanishi quyidagi 
misollarda aniqroq namoyon boʻladi. AQShda 
federal, shtat va mahalliy hokimiyat organ-
lari oʻrtasidagi murakkab munosabatlar, 
shuningdek, lobbizm tizimi orqali turli 
ijtimoiy kuchlarning davlat siyosatiga taʼsiri 
Pulantzas nazariyasiga mos keladi [19]. 
Fransiyada esa markaziy va mahalliy hokimi-
yat organlari oʻrtasidagi muvozanat hamda 
ijtimoiy harakatlarning davlat siyosatiga 
taʼsiri (masalan, “sariq nimchalilar” harakati) 
Pulantzas gʻoyalarining amaldagi ifodasidir 
[20]. Yaponiyada byurokratiya, siyosiy par-
tiyalar va yirik biznes oʻrtasidagi murakkab 
munosabatlar (“temir uchburchak”) hamda 
mahalliy oʻzini oʻzi boshqarish organlarining 
oʻziga xos roli Pulantzas nazariyasiga mos 
keladi [21].

Burde nazariyasi esa “fuqarolik jami-
yati” tushunchasini rad etib, uning oʻrniga 
“maydonlar” tushunchasini taklif etadi. 
U davlatni “metamaydon” sifatida talqin 
qiladi va simvolik kapital hamda hukmron-
lik gʻoyalariga tayanadi [22]. Zamonaviy 
davlatlarda bu nazariyaning elementlarini 
ayrim davlatlar tajribasida uchratish mum-
kin. AQShda siyosiy maydonda simvolik 
kapitalning ahamiyati (masalan, nufuzli 
universitetlar diplomi) va ijtimoiy tarmoq-
lar orqali siyosiy ramzlarni yaratish hamda 
tarqatish amaliyoti Burde nazariyasiga mos 
keladi [23]. Fransiyada elita maktablari 
(Grandes Écoles) tizimi orqali davlat appa-
ratini shakllantirish va milliy ramzlar ham-
da anʼanalarga katta eʼtibor qaratish Burde 
nazariyasining amaldagi ifodasidir [24]. 
Yaponiyada ijtimoiy kapitalning ahamiyati 
(shaxsiy aloqalar tarmogʻi – “keyretsu”) va 
anʼanaviy qadriyatlar hamda zamonaviy 
texnologiyalarni uygʻunlashtirish orqali 
davlat imijini shakllantirish usullari Burde 
gʻoyalariga mos keladi [25].

Yevropa Ittifoqining barcha aʼzo davlatla-
ri tomonidan 2004-yil 29-oktabrda imzolan-
gan yangi Yevropa Konstitutsiyasining [26] 
kelajakdagi Yevropa Ittifoqi boshqaruvining 
muhim elementi sifatida I-47-moddasida 
ishtirokchi demokratiya (participatory 
democracy) tushunchasi kiritildi [27]. Unga 
koʻra, davlat institutlari fuqarolar va jamoat 
tashkilotlari bilan muntazam muloqot olib 
borishi, ularning fikrlarini eshitishi va mas-
lahatlashishi lozim. Bu yondashuv Yevropa 
Ittifoqi boshqaruvida fuqarolik jamiyatining 
ishtirokini kengaytirishga qaratilgan. Maq-
sad qarorlar qabul qilish jarayonini yanada 
shaffof va demokratik qilish, jamoatchilik 
nazoratini kuchaytirish hamda fuqarolar-
ning davlat boshqaruvidagi ishtirokini oshi-
rishdir [28].

Ayrim mualliflar tomonidan fuqarolik 
jamiyati institutlarini shaharni strategik 
boshqarishga ham jalb qilish zarurligi 
taʼkidlangan. Xususan, jamoatchilik masla-
hatchilari institutidan foydalanish, doimiy 
ishchi guruhlar tuzish va “jamoatchilik loyi-
halashtirish” kabi yangi usullarni joriy etish 
taklif etilgan. “Shahar va tumanlarni strategik 
boshqarish jarayoniga fuqarolik jamiyatini 
jalb etishning asosiy vositasi jamoatchilik 
maslahatchilari instituti boʻlishi mumkin, u 
oʻzining moslashuvchanligi tufayli ijro hoki-
miyati va fuqarolik jamiyati oʻrtasida oʻzaro 
hamkorlikning turli shakllarini yaratish va 
joriy etish imkoniyatiga ega” [29]. Haqiqatan, 
shaharlarni boshqarish jarayoniga ushbu 
yondashuvlarni qoʻllash orqali aholining 
qaror qabul qilish jarayonida ishtirokini 
taʼminlash, ijtimoiy keskinlikni pasaytirish 
va fuqarolik jamiyatining ijro funksiyalarini 
qisman bajarishga imkon yaratilishi mumkin.

Xulosa qilib aytganda, zamonaviy dav-
latlar boshqaruvida Gramshi, Pulantzas va 
Burde nazariyalarining turli elementlari 
uygʻunlashgan holda namoyon boʻlmoqda. Bu 
esa davlat va fuqarolik jamiyati oʻrtasidagi 
munosabatlarning murakkab va koʻp qirrali 
ekanligini koʻrsatadi. Shu bilan birga, neolibe-

ral yondashuvlarning ustunligi sababli ushbu 
nazariyalarning toʻliq amalga oshishi hali 
ham cheklangan.

Oʻzbekiston tajribasi va xalqaro kontekst-
da ushbu masalaning metodologik asoslariga 
eʼtibor qaratsak, Oʻzbekiston sharoitida dav-
lat va fuqarolik jamiyati oʻrtasidagi munosa-
batlarni oʻrganishda D.Z. Ernazarovning tad-
qiqotlari muhim ahamiyat kasb etadi. Uning 
taʼkidlashicha, “xalqaro nodavlat tashkilotlar-
ning Oʻzbekistondagi faoliyati asosan demok-
ratik institutlarni shakllantirish, fuqarolik 
jamiyatini rivojlantirish, inson huquqlarini 
himoya qilish kabi yoʻnalishlarga qaratilgan” 
[30]. Shu bilan birga, “baʼzi tashkilotlar mam-
lakat ichki ishlariga aralashishi, vaziyatni be-
qarorlashtirishga urinishlari sababli ularning 
faoliyati toʻxtatilgani” [30] ham koʻrsatilgan. 
Bu maʼlumotlar Oʻzbekistonda davlat va fuqa-
rolik jamiyati oʻrtasidagi munosabatlarning 
oʻziga xos xususiyatlarini aniqlashga yordam 
beradi.

Fuqarolik jamiyati institutlarining davlat 
bilan munosabatlardagi funksiyalarini tahlil 
qilishda T. Paffenholz va C. Spurk tadqiqot-
lari muhim nazariy asos boʻlib xizmat qiladi. 
Ularning taʼkidlashicha, “fuqarolik jamiyati 
tinchlikni qurishda muhim rol oʻynaydi, 
ammo uning samaradorligi bir qator omillar-
ga bogʻliq” [31]. Jumladan, “fuqarolik jami-
yatining turli funksiyalari turli bosqichlarda 
turlicha samara berishi, davlat bilan hamkor-
lik zarurligi, fuqarolik jamiyati tashkilotlari 
tarkibi va vakillik darajasi muhimligi” [31] 
qayd etilgan.

Merk va Laut tadqiqotlarida fuqarolik 
jamiyatining beshta asosiy funksiyasi ajratib 
koʻrsatilgan: “himoya, vositachilik, ijtimoiy-
lashuv, jamoat qurilishi va kommunikatsiya” 
[32]. Edvards esa fuqarolik jamiyatining uch-
ta asosiy rolini taʼkidlagan: “uyushma hayoti, 
yaxshi jamiyat va jamoat sohasi” [33]. Bu na-
zariy yondashuvlar davlat va fuqarolik jami-
yati oʻrtasidagi munosabatlarning funksional 
jihatlarini tushunishda muhim ahamiyat kasb 
etadi.

Davlat boshqaruvida fuqarolik jami-
yati institutlari ishtirokining ahamiyati 
toʻgʻrisida N.G. Lomova va O.I. Milodanovalar 
muhim fikrlarni ilgari surganlar. Ularning 
taʼkidlashicha, “Fuqarolik jamiyati institut-
larining davlat organlari faoliyatida ishtirok 
etishi jamiyatdagi kayfiyatlar haqida muhim 
maʼlumot manbayi boʻlib, davlat uchun 
qoʻllab-quvvatlash vazifasini bajarishga xiz-
mat qiladi” [34]. Bu fikrlar fuqarolik jamiyati 
institutlarining davlat boshqaruvidagi moni-
toring va axborot taqdim etish funksiyalari-
ning ahamiyatini taʼkidlaydi.

Hokimiyat va fuqarolik jamiyati oʻrtasida 
bevosita muloqot shakllarini rivojlantirish 
haqida fikr bildirar ekan, A.A. Xomenok: 
“Hokimiyat va fuqarolik jamiyati oʻrtasida be-
vosita muloqot shakllarini rivojlantirish ham 
muhimdir, bular professional muloqot uchun 
ishbilarmonlik tadbirlari, ijodiy uchrashuvlar, 
fuqarolarni jalb qilgan holda dolzarb muam-
molar boʻyicha ochiq munozaralar boʻlishi 
mumkin” [35], – deb koʻrsatib oʻtadi. “Davlat 
va fuqarolik jamiyati oʻrtasida muvozanat va 
oʻzaro nazorat zarur. Fuqarolik jamiyati dav-
lat faoliyati ustidan jamoatchilik nazoratini 
amalga oshiradi, davlat esa fuqarolik jami-
yatining destruktiv harakatlarini cheklashi 
kerak” [36].

Xulosa
Yuqoridagi tadqiqotlar asosida xulo-

sa qilish mumkinki, davlat va fuqarolik 
jamiyati oʻrtasidagi munosabatlarning 
nazariy-huquqiy tabiati va konseptual asos-
larini oʻrganishda turli yondashuvlar mavjud 
boʻlib, ular ushbu munosabatlarning huqu-
qiy, institutsional, funksional va kontekstual 
jihatlarini kompleks tahlil qilish imkonini 
beradi.

Yuqorida keltirilgan nazariyalar davlat 
va fuqarolik jamiyati oʻrtasidagi munosabat-
larning nazariy-huquqiy tabiatini tushunish-
da muhim qoʻshimcha istiqbollarni taklif 
etadi. Yuqoridagi ilmiy qarashlar va nazari-
yalar asosida quyidagi xulosalarni chiqarish 
mumkin:

1. Davlat va fuqarolik jamiyati oʻrtasidagi 
munosabatlar faqat huquqiy yoki siyosiy 
jihatlar bilan cheklanmaydi. Bu munosabat-
larning madaniy, kommunikativ, simvolik va 
diskursiv jihatlari ham muhim rol oʻynaydi.

2. Zamonaviy nazariyalar davlat va 
fuqarolik jamiyatini qatʼiy ajratish emas, 
balki ularni oʻzaro taʼsir qiluvchi, chegaralari 
doimo oʻzgarib turuvchi tizimlar sifatida 
koʻrsatadi.

3. Fuqarolik jamiyatining davlat bilan 
munosabatlardagi funksiyalari murakkab 
va koʻp qirrali boʻlib, ular quyidagilarni oʻz 
ichiga oladi: davlat hokimiyatini cheklash, 
jamoatchilik muhokamasini tashkil etish, 
ijtimoiy kapitalni shakllantirish, xavflarni 
boshqarishda ishtirok etish.

4. Globallashuv va raqamlashtirish sharoi-
tida davlat va fuqarolik jamiyati munosabat-
larining transmilliy jihatlari tobora muhim 
ahamiyat kasb etmoqda.

5. Demokratik jamiyatlarda davlat va 
fuqarolik jamiyati oʻrtasidagi munosabatlar 
ziddiyatlar mavjudligini inkor etmaydi, 
ammo bu ziddiyatlarni demokratik tartibda 
hal qilish mexanizmlarini taklif etadi.

Davlat va fuqarolik jamiyati oʻrtasidagi 
munosabatlarning zamonaviy kontekstda 
rivojlanish xususiyatlarini oʻrganishda  
O.N. Miroshnichenko va M.S. Mixaylova-
larning tadqiqotlari alohida ahamiyat kasb 
etadi. Ular fuqarolik jamiyati institutlari va 
davlat organlari oʻrtasidagi samarali hamkor-
likning ahamiyati toʻgʻrisida: “Fuqarolik jami-
yati bugungi kunda tashkiliy va notashkiliy 
guruhlarning keng va dinamik spektrini oʻz 
ichiga oladi, yangi fuqarolik jamiyati subyekt-
lari sektorlar oʻrtasidagi chegaralarni yoʻq 
qilmoqda va yangi tashkiliy shakllarni sinov-
dan oʻtkazmoqda” [37], – deb taʼkidlaydilar. 
Bu fikr zamonaviy fuqarolik jamiyatining 
transformatsion xususiyatlarini va uning 
davlat bilan munosabatlarda yangi konfigu-
ratsiyalarni shakllantirayotganini koʻrsatadi.

Tahlil qilish joizki, mazkur yondashuv 
“davlat va fuqarolik jamiyatini binar oppo-

zitsiya sifatida emas, balki dialektik oʻzaro 
toʻldiruvchi tizim sifatida talqin qilish” 
konsepsiyasiga toʻla mos keladi. Binobarin, 
fuqarolik jamiyati subyektlarining “sektorlar 
oʻrtasidagi chegaralarni yoʻq qilish” tenden-
siyasi davlat-fuqarolik jamiyati dixotomiya-
sining anʼanaviy tushunishidan uzoqlashish 
va ularning oʻzaro toʻldiruvchi tabiatini tan 
olishni koʻrsatadi.

Bu qarashlarni “davlat va fuqarolik jami-
yati oʻrtasidagi muloqot mexanizmlarining 
nazariy-huquqiy tabiatini aniqlash va tegish-
li institutsional tuzilmalarni takomillashti-
rish” kontekstida tahlil qilish muhim. PR-
texnologiyalar bu munosabatlarning zamo-
naviy konfiguratsiyalarini shakllantiruvchi 
muhim vositalardan biri sifatida qaralishi 
mumkin. Ayniqsa, raqamli kommunikatsi-
yalar davrida bu texnologiyalar davlat va 
fuqarolik jamiyati oʻrtasidagi muloqotning 
samaradorligini oshirishda hal qiluvchi rol 
oʻynaydi.

Shu bilan birga, PR-texnologiyalarning 
samaradorligi – faqat davlat tomonidan emas, 
balki fuqarolik jamiyati institutlari tomoni-
dan ham faol qoʻllashga bogʻliq. Zamonaviy 
sharoitlarda davlat organlari va fuqarolik 
jamiyati oʻrtasidagi konstruktiv muloqotni 
taʼminlashda PR-texnologiyalar va raqamli 
kommunikatsiyalarning oʻrni tobora ortib 
bormoqda.

Davlat va fuqarolik jamiyati munosa-
batlarining nazariy-huquqiy tabiati va uni 
tushunish boʻyicha olimlarning tadqiqotlarini 
oʻrganish natijasida quyidagi ilmiy-nazariy 
xulosalar shakllantirildi:

Birinchi, davlat va fuqarolik jamiyati 
oʻrtasidagi munosabatlar dialektikasi tarixiy 
evolyutsiya jarayonida turli konseptual yon-
dashuvlar asosida takomillashib borgan. Bu 
yondashuvlar antik davr mutafakkirlaridan 
tortib postmodern nazariyotchilargacha 
boʻlgan keng koʻlamdagi olimlar tomonidan 
ishlab chiqilgan. Zamonaviy davrda bu muno-
sabatlar binar oppozitsiya sifatida emas, bal-

ki dialektik oʻzaro toʻldiruvchi tizim sifatida 
talqin qilinishi muhim metodologik ahamiyat 
kasb etadi.

Ikkinchi, qiyosiy tahlil natijalari shuni 
koʻrsatadiki, Gramshi, Pulantzas va Burde 
konsepsiyalarining turli elementlari za-
monaviy davlatlar boshqaruv amaliyotida 
uygʻunlashgan holda namoyon boʻlmoqda. Bu 
esa davlat va fuqarolik jamiyati munosabat-
larining murakkab va koʻp qirrali tabiatidan 
dalolat beradi.

Uchinchi, davlat va fuqarolik jamiyati 
oʻrtasidagi muloqot mexanizmlarining sa-
maradorligi – faqat huquqiy-siyosiy emas, 
balki kommunikativ va ramziy jihatlarga ham 
bogʻliq. PR-texnologiyalari raqamli kommu-
nikatsiyalar va maslahat institutlari bu mu-
nosabatlarning zamonaviy vositalari sifatida 
katta ahamiyat kasb etmoqda.

Toʻrtinchi, demokratik jamiyatlarda 
davlat va fuqarolik jamiyati munosabat-
larida ziddiyatlar muqarrar, biroq bu 
ziddiyatlarni demokratik tartibda hal qilish 
mexanizmlarini rivojlantirish zamonaviy 
konstitutsiyaviy davlatchilikning muhim 
shartidir.

Beshinchi, davlat organlari va fuqarolik ja-
miyati institutlari oʻrtasidagi hamkorlikning 
yangi integratsion modellarini ishlab chiqish 
zarur. Bu model ishtirokchi demokratiya 
prinsiplariga asoslanib, fuqarolarning davlat 
boshqaruvidagi ishtirokini taʼminlash, qa-
rorlar qabul qilish jarayonining shaffofligini 
oshirish va davlat-fuqaro muloqotining insti-
tutsional mexanizmlarini takomillashtirishga 
qaratilishi lozim.

Xulosa qilib aytganda, davlat va fuqarolik 
jamiyati oʻrtasidagi munosabatlar dialek-
tikasi zamonaviy demokratik davlatchilik 
rivojlanishining muhim omili boʻlib, ushbu 
munosabatlarning nazariy-huquqiy tabiatini 
chuqur anglash va tegishli institutsional 
tuzilmalarni takomillashtirish orqali jamiyat 
boshqaruvining samarali modelini shakllanti-
rish imkoniyati yuzaga keladi.

